
	1.Ֆինանսների նախարարություն
	05.05.2025

	
	01/11-1/9406-2025

	ՀՀ ֆինանսների նախարարությունն ուսումնասիրել է «Փաստահավաք հանձնաժողովի անդամին հատուցում վճարելու կարգը և չափը սահմանելու մասին», «Փաստահավաք հանձնաժողովում ընտրվելու նպատակով ոչ առևտրային կազմակերպությունների կողմից թեկնածուների ներկայացման կարգը, ներկայացվող փաստաթղթերի ցանկը, դրանց ներկայացման և ուսումնասիրման կարգը սահմանելու մասին» և «Փաստահավաք հանձնաժողովի գործունեության կարգը սահմանելու մասին» ՀՀ կառավարության որոշումների նախագծերը և հայտնում է, որ դիտողություններ և առաջարկություններ չունի:
	Ընդունվել Է



	2.Մարդու իրավունքների պաշտպան
	

	
	

	Նախագծերի փաթեթը 10.04.2025թ.-ին թիվ //16059-2025 գրությամբ ուղարկվել է Մարդու իրավունքների պաշտպանին, սակայն նախագծերի փաթեթը Վարչապետի աշխատակազմ ներկայացնելու պահի դրությամբ կարծիք չի ներկայացվել:

	3.Վարչապետի աշխատակազմի պետաիրավական վարչություն
	06.04.2025

	
	№ 02/10.19/18036-2025

	1. Նախագծի ընդունման համար իրավական հիմք ծառայող դրույթը Կառավարությանը լիազորում է սահմանելու միայն Փաստահավաք հանձնաժողովում ընտրվելու նպատակով ոչ առևտրային կազմակերպությունների կողմից Փաստահավաք հանձնաժողովի անդամների թեկնածուների ներկայացման կարգը, ներկայացվող փաստաթղթերի ցանկը, դրանց ներկայացման և ուսումնասիրման կարգը: Մինչդեռ, նախագծային դրույթներով ամրագրվել են լիազորող նորմի շրջանակներից դուրս բազմաթիվ կարգավորումներ (օրինակ՝ հանձնաժողովի անդամներին ներկայացվող պահանջները, անցկացվող մրցույթի առանձնահատկությունները, 16-23րդ կետեր և այլն):
	Ընդունվել է
Նախագծի կարգավորումները լրամշակվել են:

	2. Հարկ է նկատել, որ առաջարկվող դրույթների մեծ մասն արդեն իսկ ամրագրված է օրենքում և Կառավարության որոշմամբ դրանց երկրորդումն անհարկի ծանրաբեռնում է նախագիծը (օրինակ՝ 5-րդ, 8-րդ կետեր և այլն): 



















Ընդ որում, կրկնվող մի շարք դրույթներ, անգամ չեն համապատասխանում օրենքի կարգավորումներին (օրինակ՝ նախագծի 19-րդ կետի համաձայն՝ հարցազրույցի անցկացման նպատակով գումարվող Խորհրդի նիստի ողջ ընթացքը տեսաձայնագրվելու է, որը Խորհրդի որոշմամբ ըստ պահանջի կարող է տրամադրվել այլ անձանց, մինչդեռ, «Հանրային խորհրդի մասին» օրենքի 11.11-րդ հոդվածի 4-րդ մասի համաձայն՝ հարցազրույցի անցկացման նպատակով գումարվող Հանրային խորհրդի նիստի ողջ ընթացքը տեսաձայնագրվում է, որը Փաստահավաք հանձնաժողովի անդամի թեկնածուի գրավոր համաձայնությամբ և Հանրային խորհրդի որոշմամբ կարող է տրամադրվել այլ անձանց՝ վերջիններիս պահանջով և այլն):
	Ընդունվել է մասամբ 
 Կառավարության որոշման նախագծով սահմանվել են Փաստահավաք հանձնաժողովում ընտրվելու նպատակով ոչ առևտրային կազմակերպությունների կողմից Փաստահավաք հանձնաժողովի անդամների թեկնածուների ներկայացման և մրցույթի անցկացման կարգը, Փաստահավաք հանձնաժողովում ոչ առևտրային կազմակերպությունների կողմից թեկնածուների առաջադրման հայտի ձևը և այլն, որոնց ներկայացվող առավել մանրամասն պահանջներ են ներկայացվել Կառավարության որոշման նախագծով: 
Այսինքն, Կառավարության որոշման նախագծով սահմանվել են այն հիմնական՝ Օրենքով նախատեսված կանոնները, որոնց հիման վրա ներկայացվել են յուրաքանչյուրի առանձնահատկությունները:
Ուստի, ամբողջ վերոգրյալի համատեքստում անհրաժեշտ է նշել, որ Կառավարության որոշման նախագծով Օրենքով նախատեսված դրույթների մեծ մասը ևս մեկ անգամ նախատեսելը նպատակ ունի պահպանելու հաջորդական դրույթների տրամաբանական կապը, ինչպես նաև առավել մանրամասն սահմանելու հիմնական կարգավորումները:

Նախագիծը խմբագրվել է:

	4.Վարչապետի աշխատակազմի անձնակազմի կառավարման վարչություն
	06.04.2025

	
	№ 02/10.19/18036-2025

	1.Նախագծի 1-ին կետով սահմանվում է Փաստահավաք հանձնաժողովում ընտրվելու նպատակով ոչ առևտրային կազմակերպությունների կողմից (այսուհետ՝ նաև կազմակերպություն)  Փաստահավաք հանձնաժողովի անդամների թեկնածուների (այսուհետ՝ թեկնածու) ներկայացման և մրցույթի անցկացման կարգը՝ համաձայն N1 հավելվածի: Հարկ է նշել, որ Կառավարությունը օրենսդրությամբ լիազորված չէ սահմանելու մրցույթի անցկացման կարգ, ուստի անհրաժեշտ է նշված կետը համապատասխանեցնել լիազորող նորմի բովանդակությանը: Ասվածի համատեքստում առաջարկում ենք վերանայել նաև Հավելվածի 2-րդ կետի «մրցութային կարգ» ձևակերպումը:
	Ընդունվել է
Նախագիծը խմբագրվել է:

	2.Առաջարկում ենք նախատեսել ընթացակարգային կարգավորումներ առ այն, թե ինչպես և ինչ ժամկետում են համապատասխան կազմակերպությունները տեղեկացվելու իրենց կողմից առաջադրված թեկնածուի՝ Հանձնաժողովի անդամների թեկնածուների ցանկում ներառված լինելու և հարցազրույցի անցկացման ժամկետի մասին: 

	Ընդունվել է
Նախագիծը լրամշակվել է: 

	3.Նախագծի հավելվածի (այսուհետ՝ Հավելված) 16-րդ կետի համաձայն՝ այն դեպքում, երբ մրցույթի հայտարարությամբ սահմանված ժամկետում չի առաջադրվում որևէ թեկնածու կամ թեկնածու է առաջադրվում սահմանված ժամկետի ավարտից հետո կամ առաջադրված որևէ թեկնածու չի համապատասխանում սույն որոշմամբ և Օրենքով նախատեսված պահանջներին կամ թեկնածու առաջադրող բոլոր կազմակերպությունները սահմանված ժամկետում չեն շտկել փաստաթղթերում առկա թերությունները կամ անհամապատասխանությունները, Հանձնաժողովի անդամի մրցույթը համարվում է չկայացած: Նշված դեպքի համար բացի թեկնածուի օրենսդրությամբ նախատեսված պահանջների չհամապատասխանելու դեպքից առաջարկում ենք նախատեսել նաև կազմակերպության օրենսդրությամբ սահմանված պահանջներին չհամապատասխանելու դեպքը, քանի որ  կազմակերպության համար ևս սահմանված է համապատասխան չափանիշներին բավարարելու պարտադիր պահանջ:
	Ընդունվել է
Նախագիծը լրամշակվել է:

	4. Հավելվածի 17-րդ կետի համաձայն՝ մրցույթը չկայացած ճանաչելու հիմքերի առկայության դեպքում Խորհրդի քարտուղարությունը անհապաղ, բայց ոչ ուշ, քան հաջորդ օրը հրապարակում է հայտարարություն այն չկայացած ճանաչելու մասին։ Մրցույթը չկայացած ճանաչելու մասին որոշումը հրապարակվում է Հայաստանի Հանրապետության հրապարակային ծանուցումների պաշտոնական ինտերնետային կայքում և Կառավարության պաշտոնական համացանցային կայքում, Առաջարկում ենք «հաջորդ» բառից հետո ավելացնել «աշխատանքային» բառը, միևնույն ժամանակ պարզ չէ, թե ինչ որոշման մասին է խոսքը, քանի որ քարտուղարությունը հրապարակում է հատարարություն մրցույթը չկայացած համարելու մասին:
	Ընդունվել է 
Նախագիծը լրամշակվել է

	5. Հավելվածի 19-րդ կետի համաձայն՝ խորհրդի նիստի ողջ ընթացքը տեսաձայնագրվում է, որը Խորհրդի որոշմամբ ըստ պահանջի կարող է տրամադրվել այլ անձանց: Նշված կարգավորումը խնդրահարույց է, քանի որ պարզ չէ, թե գործնականում ինչպես է ապահովվելու նշված գործընթացի իրականացումը:

	Ընդունվել է:
Նախագիծը խմբագրվել է և նախագծով սահմանվել է տեսաձայնագրության  տրամադրման մանրամասն ընթացակարգ:

	6. Հավելվածի 20-րդ կետի համաձայն՝ հարցազրույցի փուլի ընթացքում Խորհրդի յուրաքանչյուր անդամ ազատ է թեկնածուին ուղղելու հարցադրումներ՝ բացահայտելու համար թեկնածուի բարեվարքությունը և մասնագիտական որակները: Հարկ է նկատել, որ պարզ չէ, թե ինչ իրավական կարգավորման համատեքստում է գնահատվում թեկնածուի բարեվարքությունը և բացի այդ, պետք է նշել, որ թեկնածուի բարեվարքությունը և մասնագիտական որակները ստուգելու և գնահատելու մեթոդաբանություն և չափանիշներ սահմանված չեն:
	Ընդունվել է
Նախագծից տվյալ կարգավորումը հանվել է :

	7. Հաշվի առնելով այն հանգամանքը, որ հարցազրույցի անցողիկ շեմ է համարվում միջինացված հաշվարկով յոթ միավորը՝ Հավելվածի 22-րդ կետում «եթե» բառից հետո անհրաժեշտ է ավելացնել «միջինացված հաշվարկով» բառերը:

	Ընդունվել է
[bookmark: _GoBack]Նախագիծը լրամշակվել է: 

